ՀԱՅՏԱՐԱՐՈՒԹՅՈՒՆ
գնման ընթացակարգը չկայացած հայտարարելու մասին

Ընթացակարգի ծածկագիրը ՀՀ-ԲԾ-Ա-ԳՀԾՁԲ-20/16        
Հայաստանի Հանրապետության շրջակա միջավայրի նախարարության «Բնապահպանական ծրագրերի իրականացման գրասենյակ» պետական հիմնարկը ստորև ներկայացնում է իր կարիքների համար Բնապահպանական պլանավոման ձեռքբերման նպատակով կազմակերպված ՀՀ-ԲԾ-Ա-ԳՀԾՁԲ-20/16 ծածկագրով գնման ընթացակարգը չկայացած հայտարարելու մասին տեղեկատվությունը`

	Չափաբաժնի համար
	Գնման առարկայի համառոտ նկարագրություն
	Գնման ընթացակարգի մասնակիցների անվանումները`այդպիսիք լինելու դեպքում
	Գնման ընթացակարգը չկայացած է հայտարարվել համաձայն`”Գնումների մասին” ՀՀ օրենքի 37-րդ հոդվածի 1-ին մասի
/ընդգծել համապատասխան տողը/
	Գնման ընթացակարգը չկայացած հայտարարելու հիմնավորման վերաբերյալ համառոտ տեղեկատվություն

	1
	Ներկայացվում է աղյուսակ 1-ում
	-
	1-ին կետի 

2-րդ կետի
3-րդ կետի
4-րդ կետի
	Ոչ մի հայտ չի ներկայացվել


Աղյուսակ 1

	I. ԾՐԱԳՐԻ ՆԿԱՐԱԳՐՈՒԹՅՈՒՆԸ
1. Պատվիրատուն 2016 թվականի նոյեմբերի 4-ին հավատարմագրվել է «Կլիմայի փոփոխության մասին» ՄԱԿ-ի շրջանակային կոնվենցիայի Հարմարվողականության հիմնադրամին և 2019թ մարտի 13- ի նիստի որոշմամբ  հատկացվել է 2.506.000 ԱՄՆ դոլար «ՀՀ բնության հատուկ պահպանվող տարածքներին հարակից էկոհամակարգերի և համայնքների հարմարվողականության կարողությունների ամրապնդում» ծրագրի իրականացման նպատակով: 
2. Ծրագրի համընդհանուր բնապահպանական նպատակն է պահպանել Հարավային Կովկասի գյուղատնտեսական և բնական էկոհամակարգերը՝ բնակչության սոցիալտնտեսական պայմանների բարելավման, լրացուցիչ եկամուտի ստացման հնարավորությունների մեծացման, գիտելիքների, տեղեկացվածության և կառավարման ունակությունների բարձրացման  միջոցով: 
3. Ծրագիրը նախատեսում է՝
3.1  նվազեցնել «Խոսրովի անտառ» պետական արգելոցին և «Դիլիջան» ազգային պարկին հարակից Դիլիջան, Ուրցաձոր խոշորացված և Մարգահովիտ և Ֆիոլետովո  համայքների խոցելիությունը կլիմայական ռիսկերի նկատմամբ՝ այդ տարածքներում հզորացնելով գյուղատնտեսության ոլորտի հարմարվողական կարողությունները, ամրապնդելով ինստիտուցիոնալ ու պլանավորման հնարավորությունները,

3.2
 մշակել հարմարվողական միջոցառումներ, որոնք կլիմայական խելացի գյուղատնտեսական տեխնոլոգիաների ներդրման, նպատակային արտադրանքի արժեքային շղթայի բարելավման, պլանավորման կարողությունների ուժեղացման միջոցով համայնքներում կամրապնդեն կենսապահովման մակարդակը՝ կանխելով հողերի հետագա դեգրադացիան,

3.3 ապահովել հողերի չեզոք դեգրադացիային հասնելու գաղափարի և կլիմայի փոփոխության նկատմամբ հարմարվողականության բարձրացման փոխկապակցվածությունը:

4. Ծրագրի աջակցությամբ ձեռք բերվող ռազմավարական արդյունքը՝ համայնքների վարվելակերպի ու վերաբերմունքի փոփոխությունն է  բնական ռեսուրսների, դրանց լավագույն կառավարման շնորհիվ իրենց կենսամակարդակի բարձրացման հանդեպ:  
5. Ծրագիրը բաղկացած է 3 բաղադրիչներից՝

· Դիլիջան, Ուրցաձոր,  Մարգահովիտ և Ֆիոլետովո  համայքների դեգրադացված տարածքներում,  «Խոսրովի անտառ» պետական արգելոցի ու «Դիլիջան» ազգային պարկի բուֆերային գոտիներում համայնքահեն խելացի գյուղատնտեսական գործելակերպի կիրառում.
· Գյուղատնտեսական արտադրության արժեքային շղթաների ամրապնդում և համայնքներին կլիմայական խելացի տեխնոլոգիաների փոխանցում.
· Գյուղատնտեսության վարման կլիմայական խելացի գործելակերպի վերաբերյալ իրազեկվածության,  պլանավորման, մոնիթորինգի և որոշումների կայացման ներուժի հզորացում:

6. Ծրագիրը նախատեսում է համայնքների և այլ շահագրգիռ կողմերի ներգրավում կառավարման պլանների կազմման և դրանց իրականացման գործընթացում: Այդ նպատակով Խորհրդատվական կազմակերպությունը պետք է սերտորեն համագործակցի տեղական ինքնակառավարման մարմինների,  «Խոսրովի անտառ» պետական արգելոցի և «Դիլիջան» ազգային պարկի ղեկավարության, ուսուցչական կոլեկտիվների, հասարակական կազմակերպությունների, լրատվամիջոցների և համայնքներում ձևավորված խմբերի (երիտասարդական, կանանց, դպրոցներում էկոակումբներ և այլն) հետ: 

Չափազանց կարևոր է կառավարման պլանների մշակման գործընթացում ապահովել գենդերային հավասարության սկզբունքը: 

7. Դիլիջան, Ուրցաձոր, Մարգահովիտ և Ֆիոլետովո  համայքներում նախատեսված միջոցառումների իրականացման կառավարման պլանները հիմք   կհանդիսանան արդյունավետ կազմակերպելու   այդ համայնքների  հողային և բնական ռեսուրսների կայուն կառավարման աշխատանքները` ներգրավելով տեղական շահառուներին  կառավարման պլանների իրականացման աշխատանքներում: 

8. Ծրագրով նախատեսվում է իրականացնել հետևյալ գործողությունները.
· Բարձրացնել  արոտների, խոտհարքների և վարելահողերի արդյունավետությունը,

· Կորնգանի ցանքի միջոցով ստեղծել կերի կայուն բազա,

· Կառուցել պտղի և դեղաբույսերի արևային չորանոցներ  և չտաքացվող ջերմատներ,

· Հիմնել ավանդական  և կաթիլային ոռոգմամբ պտղատու այգիներ,

· Հակակարկտային ցանցի կառուցմամբ ցուցադրել պտղատու այգիների պաշտպանության ժամանակակից համակարգի արդյունավետությունը,
· Դեգրադացված թեք լանջերը վերականգնել  ագրոանտառի տեսքով,  
· Կառուցել կաթիլային և ավանդական ոռոգման համակարգեր, 

· Հիմնել հատապտղային տնկարքներ,

· Իրականացնել մուլչապատման աշխատանքներ,

· Վերանորոգել դաշտամիջյան ճանապարհները,

· Ներդնել շոգադիմացկուն և չորադիմացկուն նոր սորտեր,

· Ստեղծել մշակովի պայմաններում դեղաբույսերի աճեցման փորձացուցադրական տարածքներ,

· Վերականգնել բնական պայմաններում դեղաբույսերի դեգրադացված աճելավայրերը,

· Նորագույն օրգանական պարարտանյութերով  պարարտացմամբ ցուցադրել վարելահողերի բարելավման հնարավորությունները,

· Արոտավայրերում  ջրարբիացման կետերի կառուցմամբ բարելավել անասնագլխաքանակի պահվածքի պայմանները:

9. Առաջադրանքի նպատակն է Դիլիջան (Դիլիջան, Աղավնավանք, Խաչարձան, Գոշ, Թեղուտ, Հաղարծին վարչական տարածքներ), Ուրցաձոր (Ուրցաձոր, Շաղափ, Լանջանիստ վարչական տարածքներ), Մարգահովիտ և Ֆիոլետովո համայնքների համար մշակել ծրագրով նախատեսված գործողությունների իրականացման կառավարման պլաններ և տեխնիկական առաջադրանքներ:
10. Շահառուների ընտրության համար հիմք  են հանդիսանում հետևյալ հիմնական ընդհանուր չափանիշները՝

•
Գենդերային հավասարության պահպանումը,

•
Մասնակցային մոտեցումը,

•
«աշխատաշուկայում անմրցունակ անձ» լինելը, 

•
Սոցիալապես անապահով ընտանիքը,

•
Բազմազավակ ընտանիքը,

•
Պատրաստակամությունը ներդրում կատարելու միջոցառման իրականացմանը, արդյունքների  

      պահպանության և շարունակականության ապահովմանը, 

•
Համատեղ օգտագործման միավորումների ստեղծումը,

•
Համայնքներում գործող բնապահպանական հասարակական կազմակերպությունները,  

    երիտասարդական և կանանց միավորումները,

· Շահառուների պատրաստակամությունը մասնակցելու իրականացվող աշխատանքներին,

· Շահառուների համաձայնությունը Ծրագրի շրջանակներում ստեղծված արդյունքները

     օգտագործել ըստ նպատակային նշանակության,

· Շահառուների համաձայնությունը համագործակցելու ԲԾԻԳ ՊՀ-ի աշխատակիցների հետ և 

     նրանց տրամադրել անհարժեշտ  տվյալներ,

· Շահառուների համաձայնությունը ներգրավվելու Ծրագրով նախատեսված գիտելիքների և 

      տեղեկացվածության բարձրացման աշխատանքներում:

 11. Ընտրության չափորոշիչները ըստ նախատեսվող գործողությունների:

 11.1. Վարելահողերի բարելավում

· Վարելահողերի դեգրադացվածության բարձր մակարդակը,

· Շահառուների համաձայնությունը սեփական միջոցներով իրականացնելու տարածքի

     պարարտացումը տրամադրված պարարտանյութերով համաձայն ծրագի ժամանակացույցի:

11.2. Խոտհարքների բարելավում

· Խոտհարքների դեգրադացվածության բարձր մակարդակը (խոտածածկի նոսրացում 15-20%, տեսակային կազմի 5-10% կորուստ,  մոլախոտվածության 25-30% մակարդակ),
· Շահառուների համաձայնությունը սեփական միջոցներով իրականացնելու տարածքի բարելավումը տրամադրված պարարտանյութերով և սերմերով համաձայն ծրագրի ժամանակացույցի:

11.3. Արոտավայրերի բարելավում

· Արոտավայրերի  դեգրադացվածության բարձր մակարդակը (խոտածածկի նոսրացում 15-25%, 
     տեսակային կազմի կորուստ 15-25%,  մոլախոտվածության 20-25% մակարդակ),

· համայնքի  պատրաստակամությունը օժանդակելու  իրականացվող աշխատանքներին,

· համայնքի համաձայնությունը  բարելավվող տարածքներում արածեցումը արգելելու 2-2,5 

      ամիս:

11.4. Պտղատու և հատապտղային այգիների հիմնում

· Ոռոգման ջրագծի կառուցման հնարավորություն,

· շահառուների պատրաստակամությունը մասնակցելու իրականացվող աշխատանքներին,

· շահառուների հնարավորությունները ներգրավվելու այլ համանման ծրագրերում և 

     ապահովելու ծրագրի շարունակականությունը:

11.5. Կաթիլային ոռոգման համակարգի և հակակարկտային ցանցի կառուցում

· Ոռոգման ջրագծի կառուցման հնարավորություն,

· շահառուների համաձայնությունը կաթիլային ոռոգման համակարգը և հակակարկտային

     ցանցը պահպանելու, օգտագործելու ըստ նպատակային նշանակության և չօտարելու,

· շահառուների պատրաստակամությունը համախմբելու տարածքները, ստեղծելու միություններ

     և համատեղ իրականացնելու այգիների հետագա խնամքը և կաթիլային ոռոգման համակարգի    

     շահագործումը,

· շահառուների հնարավորությունները ներգրավվելու այլ համանման ծրագրերում և

     ապահովելու ծրագրի շարունակականությունը:

11.6. Ագրոանտառի հիմնում

· Տարածքի   դեգրադացվածության բարձր մակարդակը և նախկին լանդշաֆտի տեսքով

     տարածքի վերականգնման անհամեմատ բարձր արժեքը, 
· ոռոգման ջրագծի կառուցման հնարավորությունը,

· համայնքի  պատրաստակամությունը ներգրավվելու   իրականացվող աշխատանքներին,

· համայնքի համաձայնությունը  պահպանելու ագրոանտառը և ապահովելու ստեղծված

     արդյունքի կայունությունը:

11.7. Տնամերձ հողատարածքներում նոր սորտերի և մշակաբույսերի ներդրում, դեղաբույսերի աճեցման և մուլչապատման հնարավորությունների ցուցադրում

· Ոռոգման ջրի առկայություն,

· շահառուների պատրաստակամությունը մասնակցելու իրականացվող աշխատանքներին,

· շահառուների համաձայնությունը ապահովելու աշխատանքների շարունակականությունը,

· շահառուների հնարավորությունները ներգրավվելու այլ համանման ծրագրերում և

     ապահովելու ծրագրի շարունակականությունը:

11.8. Դեղաբույսերի դեգրադացված աճելավայրերի վերականգնման ցուցադրում

· Տարածքի   դեգրադացվածության (դեղաբույսերի 25-30% կորուստ) բարձր մակարդակը, 
· համայնքի  պատրաստակամությունը ներգրավվելու   իրականացվող աշխատանքներին,

· համայնքի համաձայնությունը նվազագույնը 1 տարի պահպանելու տարածքը դեղաբույսերի հավաքից և ապահովելու  ստեղծված արդյունքի կայունությունը,

11.9. Կերի կայուն բազայի ստեղծում (կորնգանի ցանքատարածությունների ստեղծում)

· Շահառուների պատրաստակամությունը մասնակցելու իրականացվող աշխատանքներին և

     տարածքները օգտագործել ըստ նպատակային  նշանակության:

11.10. Արևային ջերմատների և չորանոցների կառուցում

· Համայնքի կողմից շահառուների ցանկի տրամադրում,

·  արևային ջերմատների և չորանոցների տրամադրումը համայնքում գործող 

      հասարակական կազմակերպություններին, կանանց երիտասարդական միություններին,   

      բազմազավակ երիտասարդ ընտանիքներին, այլ խոցելի  խմբերին,

· համայնքի և շահառուների համաձայնությունը պահպանելու, վերանորոգելու տրամադրված

     արևային  ջերմատները և չորանոցները:

1

Աշխատանքի անվանումը

«ՀՀ բնության հատուկ պահպանվող տարածքներին հարակից էկոհամակարգերի և համայնքների հարմարվողականության կարողությունների ամրապնդում» 
2

Աշխատանքի տեսակը

Ծրագրով նախատեսված հիմնական գործողությունների իրականացման Կառավարման պլանների մշակում

3

Նախապատրաստա

կան  փուլ

ԲԾԻԳ ՊՀ-ի կողմից տրամադրված  «ՀՀ բնության հատուկ պահպանվող տարածքներին հարակից էկոհամակարգերի և համայնքների հարմարվողականության կարողությունների ամրապնդում» ծրագրային հայտի և հայտի մշակման փուլում կազմված մի շարք գործողությունների տեղադիրքի քարտեզների հիման վրա  կառավարման պլանների մշակման մեթոդիկայի, կառուցվածքի և աշխատանքների իրականացման ժամանակացույցի մշակում:

4

Ելակետային տվյալների ձեռքբերում և համայնքներում ծրագրի նպատակների, խնդիրների, նախատեսվող աշխատանքների ներկայացում

4.1 Համայնքների ժողովրդագրական, սոցիալ-տնտեսական, գյուղատնտեսական և  բնական էկոհամակարգերի առկա իրավիճակի համառոտ  ներկայացման նպատակով անհրաժեշտ տվյալների հավաքագրում:

4.2 Հանդիպումների կազմակերպում համայնքապետերի, համայնքապետարանների աշխատակազմի և վարչական ղեկավարների հետ:

4.3 Հանդիպումների կազմակերպում համայնքների և վարչական տարածքների բնակիչների հետ:
4.4 Համայնքների առաջնային կարիքների բացահայտմանը նպատակաուղղված հանդիպումների անցկացում:

4.5 Համայնքների առաջնային կարիքների և Ծրագրի գործողությունների ցանկի համադրում և ընդհանուր եզրերի բացահայտում:

4.6 Ծրագրի մանդատի հետ համընկնող  խնդիրների լուծման  պլանավորում և ժամանակացույցի կազմում:

5

Կառավարման պլանների և տեխնիկական առաջադրանքների մշակում

5.1 Մասնակցային ժողովների կազմակերպում, Ծրագրով նախատեսված աշխատանքների ներկայացում, քննարկումների իրականացում:

5.2 Համայնքներում գոյություն ունեցող խմբերի (երիտասարդական և կանանց միություններ, էկոակումբներ և այլն) և հասարակական կազմակերպությունների բացահայտում և նրանց ներգրավում Ծրագրի իրականացմանը: Անհրաժեշտության դեպքում   նոր խմբերի ստեղծում:

5.3 Ուրցաձոր համայնքում ծրագրով նախատեսված բարելավման ենթակա  251,0հա արոտավայրերի,  71,0հա  խոտհարքների և 77,0հա վարելահողերի տարածքների վերջնական հստակեցում, քարտեզագրում և շահառուների ցուցակների կազմում:   

5.4. Դիլիջան համայնքում ծրագրով նախատեսված բարելավման ենթակա  580,0հա արոտավայրերի,  156,0հա  խոտհարքների տարածքների վերջնական հստակեցում, քարտեզագրում և շահառուների ցուցակների կազմում:   

5.5. Մարգահովիտ համայնքում ծրագրով նախատեսված բարելավման ենթակա  136,0հա արոտավայրերի,  85,0հա  խոտհարքների և 26,0հա վարելահողերի տարածքների վերջնական հստակեցում, քարտեզագրում և շահառուների ցուցակների կազմում:   

5.6. Համայնքներին հանձնվող ընդհանուր 3000մ2 մակերեսով   (Ուրցաձոր՝  1500մ2, Մարգահովիտ՝ 200մ2, Դիլիջան՝ 1300մ2) արևային  ջերմատների՝

5.6.1. քանակի, կառուցման տեղանքի և մակերեսի հստակեցում ըստ համայնքների և վարչական տարածքների, նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:

5.6.2. կաթիլային ոռոգման նպատակով ոռոգման ցանցի կառուցման և անձրևաջրերի հավաքի տարողությունների կիրառման առաջարկությունների ներկայացում, նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:

5.6.3. ջերմատների կառուցման տարածքի քարտեզագրում,

5.6.4. համայնքի ավագանու որոշմամբ շահառու խմբերի/անհատների ցուցակի կազմում:

5.7. Համայնքներին (Ուրցաձոր՝ 15 հատ, Մարգահովիտ՝  3 հատ, Դիլիջան՝ 12 հատ ) հանձնվող մրգերի և դեղաբույսերի չորացման արևային չորանոցների՝

5.7.1. տեղադրման տարածքների, քանակի և մակերեսի վերջնական հստակեցում ըստ համայնքների և վարչական տարածքների, 

5.7.2. չորանոցների կառուցման տարածքի քարտեզագրում, նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:
5.7.3. համայնքի ավագանու որոշմամբ շահառու խմբերի/անհատների ցուցակի կազմում:

5.8 Դիլիջան համայնքում ըստ վարչական տարածքների՝

5.8.1. ավանդական ոռոգմամբ 14,5հա պտղատու այգիների տարածքների և  մակերեսի հստակեցում,

5.8.2.  տեսականու և տնկման սխեմայի հստակեցում,

5.8.3. տնկվող այգիների տարածքների քարտեզագրում,

5.8.4. ոռոգման ցանցի կառուցման վերաբերյալ առաջարկությունների ներկայացում, նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:
5.8.5. ավագանու որոշմամբ   շահառուների ցուցակի կազմում:

5.9. Ուրցաձոր համայնքում ըստ վարչական տարածքների՝ 

5.9.1. կաթիլային ոռոգմամբ 5,2հա պտղատու   այգիների տարածքների և մակերեսի հստակեցում,

5.9.2.  տեսականու և տնկման սխեմայի հստակեցում,

5.9.3. տնկվող այգիների տարածքների քարտեզագրում,

5.9.4. ոռոգման ցանցի կառուցման վերաբերյալ առաջարկությունների ներկայացում,  նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:
5.9.5. ավագանու որոշմամբ  շահառուների ցուցակի կազմում:

5.10 Ուրցաձոր համայնքում  կաթիլային ոռոգմամբ հիմնված 5,2հա պտղատու   այգիներից 2,5հա տարածքի վրա կարկտապաշտպան      (հակակարկտային) ցանցի կառուցման տարածքների ընտրություն, քարտեզագրում, ավագանու որոշմամբ շահառուների ցուցակի կազմում և նախագծա-նախահաշվային փաստաթղթերի ձեռքբերման տեխնիկական առաջադրանքի մշակում: 

5.11. Հատապտղային  այգիների ( Դիլիջան համայնքում 2,1հա, Մարգահովիտ համայնքում 0,5հա, Ֆիոլետովո համայնքում 0,1հա)՝

5.11.1. տարածքների, մակերեսի հստակեցում,

5.11.2. տեսականու և տնկման սխեմայի հստակեցում,

  5.11.3. հատապտղատու այգիների տարածքների քարտեզագրում,

  5.11.4. ոռոգման ցանցի կառուցման վերաբերյալ առաջարկությունների ներկայացում, նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:
  5.11.5. համայնքների ավագանու որոշմամբ շահառուների ցուցակի կազմում:

5.12.Ուրցաձոր համայնքում 1,0հա մուլչապատվող հատապտղային այգու հիմնման  ցուցադրական տարածքների, մակերեսի, տնկվող տեսականու և օգտագործվող մուլչի տեսակի հստակեցում, քարտեզագրում և ավագանու որոշմամբ շահառուների ցուցակի կազմում:

5.13. Ուրցաձոր համայնքում 2,0հա, Դիլիջան համայքւմ 1,2հա, Մարգահովիտ համայնքում 0,4հա շոգադիմացկուն, շուկայում մեծ պահանջարկ ունեցող բանջարային նոր մշակաբույսերի և ավանդական սորտերի ներդրման տարածքների, տեսականու, տնկման սխեմայի հստակեցում, քարտեզագրում և ավագանու որոշմամբ շահառուների ցուցակի կազմում:

5.14 Ուրցաձոր ( 0,2հա), Դիլիջան ( 0,2հա)  և Մարգահովիտ         (0,1հա) համայնքներում դեղաբույսերի աճեցման ցուցադրական տարածքների, տեսականու և մակերեսի հստակեցում, քարտեզագրում և ավագանու որոշմամբ շահառուների ցուցակի կազմում:

5.15 Ուրցաձոր համայնքում 1,8հա դեղաբույսերի դեգրադացված աճելավայրերի վերականգնման  ցուցադրական տարածքների  հստակեցում, քարտեզագրում և բարելավման միջոցառումների առաջարկում:

5.16 Ուրցաձոր համայնքում  դեգրադացված թեք լանջերի վերականգնման նպատակով 3,0հա ագրոանտառի տարածքի, տնկվող ծառաթփատեսակների տեսականու, քանակի, տնկման սխեմայի ոռոգման ցանցի կառուցման հնարավորության հստակեցում,  քարտեզագրում և նախագծա-նախահաշվային փաստաթղթերի ձեռքբերման տեխնիկական առաջադրանքի մշակում:

5.17 Ուրցաձոր համայնքում  կերի կայուն բազայի ստեղծման նպատակով 10,0հա կորնգանի ցանքատարածքի հստակեցում քարտեզագրում և ավագանու որոշմամբ շահառուների ցուցակի կազմում: 

5.18. Ուրցաձոր (3,0հա) և Մարգահովիտ (1,0հա) համայնքներում  օրգանական նորագույն պարարտանյութերով վարելահողերի բարելավման նպատակով տարածքների վերջնական հստակեցում, քարտեզագրում և ավագանու որոշմամբ  շահառուների ցուցակների կազմում:   

5.19. Ծրագրում ընդգրկվող հասարակական կազմակերպությունների, կանանց և երիտասարդական միավորումների կարողությունների մեծացման վերաբերյալ առաջարկությունների ներկայացում:

5.20. Բիզնես հավելվածի մշակում, որը պետք է ներառի՝

· կլիմայական խելացի գյուղատնտեսական տեխնոլոգիաների ներդրման, նպատակային արտադրանքի արժեքային շղթայի բարելավման տնտեսական գնահատում,

· առաջարկությունների մշակում և բիզնես պլանավորման կարողությունների հզորացում:

Ընդհանուր դրույթներ

· Կատարողի թիմի անդամները պատասխանատու են  դաշտային աշխատանքների պատշաճ իրականացման  համար: 

· Գործողությունների  իրականացման ընթացքում Կատարողը  պետք է պարտադիր կերպով լուսանկարի գործողությունների իրականացման համար նախատեսված տարածքը,  գործողությունների ընթացքը  և լուսանկարները ներկայացնի հաշվետվությունների հետ միասին:

Համաձայնեցումներ

Կառավարման պլանների կազմման մեթոդոլոգիան և

 ժամանակացույցը համաձայնեցվում է ԲԾԻԳ ՊՀ-ի հետ:

Աշխատանքների իրականացման պլանը  համաձայնեցվում  է ԲԾԻԳ ՊՀ-ի և համայնքապետարանների հետ:

Ժողովներում մասնակիցների կողմից արված նոր առաջարկները համաձայնեցվում է ԲԾԻԳ ՊՀ-ի հետ: 

Գործողությունների իրականացման կառավարման պլանները հաստատվում է ԲԾԻԳ ՊՀ-ի և համայնքների  ավագանու կողմից:

Բիզնես պլանավորման փաստաթղթերի ձեռքբերման տեխնիկական առաջադրանքները քննարկվում և համաձայնեցվում են ԲԾԻԳ ՊՀ-ի և համայնքապետարանների հետ:

        Ներկայացնի՝

իրականացված մասնակցային ժողովների արձանագրությունները և մասնակիցների ցուցակները:

աշխատանքների իրականացման խոշորացված բյուջե:

Հաշվետվություննե

րին ներկայացվող պահանջները

Կատարողը  պետք է կատարի մանրակրկիտ գրանցումներ յուրաքանչյուր գործողության իրականացման վերաբերյալ  (համաձայն  կնքված պայմանագրի)` ըստ իրականացման ժամկետների և իրականացման չափորոշիչների:

Պայմանագրի կնքումից 1 ամիս հետո կատարողը պարտավոր է ներկայացնել հաշվետվություն պայմանագրով նախատեսված ծառայության տեխնիկական առաջադրանքի կատարման վերաբերյալ: 

 Հաշվետվությունները պետք է կազմվեն յուրաքանչյուր իրականացված գործողության համար որոնք պետք է ընդգրկեն. 

- մասնակցող շահառուների/միությունների և այլն ցուցակը (ցուցակի մեջ պետք է նշված լինի շահառուի անուն ազգանունը, հողաբաժնի չափը, իրականացվող գործողության տեսակը, անձնագրի համարը և ստորագրությունը): Ցուցակը պետք է կնքված և ստորագրված լինի համայնքապետի և Կատարողի ղեկավարի (կազմակերպության տնօրենի) կողմից: 

- արոտավայրերի պարարտացման դեպքում՝  հանդամասի անվանումը, մակերեսը: 

- Հաշվետվության հետ միասին պետք է ներկայացվի յուրաքանչյուր գործողությունը պատկերող լուսանկարներ,

- Հաշվետվությունները պետք է ներառեն աշխատանքների իրականացման ակտ՝ ստորագրված  Կատարողի ղեկավարի և համայնքի ղեկավարի կողմից:

- Հաշվետվությունները պետք է ներառեն նաև  գործողությունների իրականացման ժամկետները, տեղանքի նկարագիրը և տարածքների տեղադրությունը պատկերող սխեմատիկ քարտեզները: 


        Կատարողը համայնքապետարանների  հետ կնքում է գործողությունների իրականացման համաձայնագրեր: Հանդիպման մասին պետք է կազմվի արձանագրություն, որտեղ պետք է նշվեն քննարկված հարցերը: Հանդիպումների արձանագրությունների պատճեները պետք է ներկայացվեն ԲԾԻԳ ՊՀ:   

Հաշվետվությունների, տեխնիկական առաջադրանքների և բիզնես հավելվածով կառավարման պլանների ներկայացման և ընդունման  պահանջները`

1. Հաշվետվությունները պետք է ներկայացվեն  հայերեն և խմբագրված համակարգչային հավաքի տարբերակները` տպված և սկավառակով՝ 2 օրինակից.

2. Ամփոփ հաշվետվության սեղմագիրը պետք է ներկայացվի անգլերեն և խմբագրված համակարգչային հավաքի տարբերակը՝ տպված և սկավառակով՝ 2 օրինակից:

3. Բիզնես հավելվածով կառավարման պլանները պետք է մշակվեն յուրաքանչյուր համայնքի համար առանձին (Ուրցաձոր, Դիլիջան, Մարգահովիտ և Ֆիոլետովո).
4. Բիզնես հավելվածով կառավարման պլանները պետք է ներկայացվեն հայերեն և խմբագրված համակարգչային հավաքի տարբերակները` տպված և սկավառակով՝  4 օրինակից.

5. Բիզնես հավելվածով կառավարման պլանները պետք է ներառեն անգլերեն լեզվով սեղմագիր:
6. Նախագծա-նախահաշվային փաստաթղթերի ձեռքբերման տեխնիկական առաջադրանքները պետք է ներկայացվեն  հայերեն և խմբագրված համակարգչային հավաքի տարբերակները` տպված և սկավառակով՝ 2 օրինակից:



Սույն հայտարարության հետ կապված լրացուցիչ տեղեկություններ ստանալու համար կարող եք դիմել գնահատող հանձնաժողովի քարտուղար ` Ժ. Դադիյանին


Հեռախոս` (010) 65 16 31:

Էլ. փոստ procurement@epiu.am 

Պատվիրատու` Հայաստանի Հանրապետության շրջակա միջավայրի նախարարության «Բնապահպանական ծրագրերի իրականացման գրասենյակ» պետական հիմնարկ:
Էլ. փոստ info@cep.am

